ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 25-Ի N 1521-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ 

ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
  1.
Անհրաժեշտությունը
Նախագծի ընդունման անհրաժեշտությունը պայմանավորված է ՀՀ վարչապետի մոտ 2017 թվականի ապրիլի 28-ին կայացած Հայաստանի տարածքային զարգացման հիմնադրամի հոգաբարձուների խորհրդի նիստի N 24.14/[403922]-17 արձանագրության 5-րդ կետի 1-ին ենթակետով տրված հանձնարարականի կատարմամբ: 
2. Ընթացիկ իրավիճակը և խնդիրները
Հայաստանի տարածքային զարգացման հիմնադրամի հոգաբարձուների խորհրդի կազմը հաստատվել է Հայաստանի Հանրապետության կառավարության 2014 թվականի դեկտեմբերի 25-ի N 1521-Ն որոշման N 2 հավելվածով: Հագաբարձուների խորհուրդը կազմված է 11 անդամից: 
ՀՀ վարչապետի մոտ 2017 թվականի ապրիլի 28-ին կայացած Հայաստանի տարածքային զարգացման հիմնադրամի հոգաբարձուների խորհրդի նիստի N 24.14/[403922]-17 արձանագրության 5-րդ կետի 1-ին ենթակետով հանձնարարվել է ներկայացնել ՀՀ կառավարության որոշման նախագիծ՝ Հայաստանի տարածքային զարգացման հիմնադրամի հոգաբարձուների խորհրդի անհատական կազմում ՀՀ փոխվարչապետ, ՀՀ միջազգային տնտեսական ինտեգրման և բարեփոխումների նախարար Վաչե Գաբրիելյանին, ՀՀ վարչապետի գլխավոր խորհրդական Գագիկ Մարտիրոսյանին և ՀՀ վարչապետի խորհրդական Էդուարդ Ներսիսյանին ընդգրկելու մասին:
Բացի վերը նշվածից՝  Հայաստանի Հանրապետության կառավարության 2014 թվականի դեկտեմբերի 25-ի N 1521-Ն որոշման N 2 հավելվածով հաստատված Հայաստանի տարածքային զարգացման հիմնադրամի հոգաբարձուների խորհրդի կազմում նշված որոշ մարմինների անվանումներ չեն համապատասխանում ՀՀ կառավարության գործող կառուցվածքում ընդգրկված մարմինների անվանումներին, մասնավորապես՝ խորհրդի կազմում ընդգրկված են ՀՀ տարածքային կառավարման և արտակարգ իրավիճակների, ՀՀ էկոնոմիկայի, ՀՀ քաղաքաշինության նախարարները:
 3 .Տվյալ բնագավառում իրականացվող քաղաքականությունը

Ներկայացված որոշման նախագիծը տվյալ բնագավառում իրականացվող քաղաքականության փոփոխություն չի նախատեսում:
  4.  Կարգավորման նպատակը և բնույթը
ՀՀ կառավարության ներկայացված որոշման նախագծի նպատակը՝ Հայաստանի տարածքային զարգացման հիմնադրամի հոգաբարձուների խորհրդի կազմի ընդլայնումն է՝ հոգաբարձուների խորհրդի նիստի արձանագրությանը համապատասխան, ինչպես նաև համապատասխան մարմինների անվանումների համապատասխանեցումն է ՀՀ կառավարության գործող կառուցվածքին, որն առաջարկվում է իրականացնել ՀՀ կառավարության 2014 թվականի դեկտեմբերի 25-ի N 1521-Ն որոշման N 2 հավելվածը նոր խմբագրությամբ շարադրելու միջոցով: 

 5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և զարգացման նախարարության աշխատակազմում։
 6.
Ակնկալվող արդյունքը
Նախագծի ընդունմամբ կընդլայնվի Հայաստանի տարածքային զարգացման հիմնադրամի հոգաբարձուների խորհրդի կազմը, իսկ խորհրդի կազմը կընդգրկի ՀՀ կառավարության գործող կառուցվածքում մարմինների ղեկավարներին՝ համաձայն ներկայացված որոշման նախագծի
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
